
ᐱᓕᕆᐊᑉ ᑕᐃᔭᐅᓂᖓ : ᐊᓯᔾᔨᐸᓪᓕᐊᓂᖓᓂᒃ ᓄᓇᓕᕆᓂᖅ ᐊᒻᒪᓗ ᓄᓇᐅᑉ ᖄᖓᓃᑦᑐᒥᒃ ᐸᓐᓂᕐᑑᑉ ᐃᑭᖓᓂ, 
ᕿᑭᖅᑖᓗᒻᒥ, ᓄᓇᕗᒻᒥ 
 
ᖃᐅᔨᓴᖅᑎᐅᑉ ᐊᑎᖓ ᐊᒻᒪᓗ ᐃᖅᑲᓇᐃᔭᖃᑎᖓ : ᕗᕆᑦ Hᐊᒧᓪᑕᓐ (ᓯᓚᑦᑐᓴᕐᕕᔾᔪᐊᖓᓂ ᑳᓪᒍᕆ, 
ᐱᓕᕆᕕᐊᑦ ᓄᓇᒥᒃ ᖃᐅᔨᓴᖃᑦᑕᕐᓂᕐᒧᑦ) 
 
ᐱᓕᕆᐊᑉ ᓱᑯᑦᑎᐊᓃᓐᓂᖓ : ᖃᓂᒋᔭᖓᓂ Clephane Bay ᐊᒻᒪᓗ Totnes Road, ᐸᓐᓂᕐᑑᑉ ᐃᑭᖓᓂ 
ᑲᓇᓐᓇᖓᓂ ᕿᑭᖅᑖᓘᑉ 
 
ᐱᕕᖃᕐᓂᖓ : ᐊᑯᓂᐅᓂᖃᕐᓂᐊᖅᑐᖅ ᐱᓕᕆᐊᖅ 2009ᒥ 2013ᒧᑦ. ᑖᓐᓇ ᐱᓇᓱᐊᕈᑦ ᐱᔾᔪᑎᓕᒃ ᐃᖅᑲᓇᐃᔭᕐᓇᒥ 
ᔫᓂ 28ᒥ ᐋᒡᒌᓯ 9, 2011ᒧᑦ. 
 
ᐱᓕᕆᐊᑉ ᖃᓄᐃᑦᑐᓂᖓ : 
ᐊᑲᐅᙱᓕᐅᕈᑎᑕᖃᕐᖓᑦ ᐱᔾᔪᑎᒋᓪᓗᒋᑦ ᖃᓄᖅ ᑕᒪᒃᑯᐊ ᓄᓇᕐᔪᐊᕐᒥ ᖁᕝᕙᓯᓐᓂᕐᐹᖏᓐᓃᑦᑐᑦ 
ᑲᑎᑉᐸᓪᓕᐊᓯᒪᒻᒪᖔᑕ ᐋᖅᑭᐸᓪᓕᐊᒍᑎᒥᓂᖏᓐᓂ ᕿᑭᖅᑖᓘᑉ. ᐸᓐᓂᕐᑑᑉ ᐃᑭᖓᓂ (CP) ᐃᓂᖃᕐᖓᑦ ᐃᓂᖓᓗ 
ᖃᐅᔨᒍᑕᐅᔪᓐᓇᓪᓚᕆᑦᑐᓂ ᑕᒪᑐᒥᖓ ᐱᒋᐊᕈᑎᒋᓯᒪᔭᖓᓂᒃ ᓄᓇᓕᕆᓂᕐᒧᑦ ᐊᑲᐅᙱᓕᐅᕈᑕᐅᔪᒧᑦ. 
2009ᖑᓚᐅᖅᑎᓐᓇᒍ, ᑖᓐᓇ ᐊᑲᐅᙱᓕᐅᕈᑕᐅᔪᖅ ᑲᒪᒋᔭᐅᔪᓐᓇᓚᐅᕐᓯᒪᙱᒻᒪᑦ ᐱᔾᔪᑎᒋᓪᓗᒍ ᑎᑎᕋᕐᓯᒪᔪᓂᒃ 
ᑐᑭᓯᐅᒪᔾᔪᑎᔅᓴᓂᒃ ᐱᑕᖃᓚᐅᕐᓯᖏᑦᑎᐊᐸᓗᓐᓂᖓᓄᑦ ᓴᖅᑭᖅᑎᑕᐅᓯᒪᔪᓂᒃ CPᒥ ᖃᐃᕐᓱᒑᕌᓗᒻᒥ ᖃᐅᔨᓴᕐᓂᕐᒥ. 
ᕿᒥᕐᕈᓂᕆᔪᔭᕋ ᐅᕙᖓ ᓇᒻᒥᓂᖅ, ᐃᓚᒋᓪᓗᒍ ᖁᕝᕙᓯᓐᓂᕐᓴᒥᒃ ᐃᓕᓐᓂᐊᕈᑎᓐᓄᑦ (PhD), ᐊᒻᒪᓗ 
ᑲᑐᔾᔨᖃᑎᖃᖅᑐᖓ ᕿᒥᕐᕈᓂᕐᒥᒃ ᐊᖅᑯᑎᒋᓪᓗᒋᑦ ᓄᓇᒥᒃ ᖃᐅᔨᓴᖅᑐᓕᕆᔨᒃᑯᑦ ᑲᓇᑕᒥ CPᒥ ᐃᓚᓕᐅᔾᔭᐅᓯᒪᔪᒥ 
ᐊᕙᑎᓕᕆᓂᕐᒥ ᐱᓕᕆᐊᕐᒥ, ᑖᓐᓇ ᐊᐱᖅᑯᑕᐅᓯᒪᔪᖅ ᑲᒪᒋᔭᐅᒋᐊᕈᓐᓇᕐᓯᓯᒪᒻᒪᑦ. ᑐᔅᓯᕋᐅᑎᖃᕋᒪ 
ᓇᓗᓇᐃᔭᕐᓯᒪᑦᑎᐊᓂᕐᓴᓂᒃ ᓄᓇᙳᐊᓕᕆᔾᔪᑎᖃᕈᒪᓪᓗᖓ 2011ᒥ ᑭᐅᔾᔪᑎᒋᔪᒪᓪᓗᒋᑦ ᑭᐅᔭᐅᓯᒪᙱᑦᑐᓄᑦ 
ᐊᐱᖅᑯᑎᓄᑦ ᖃᓄᖅ ᐊᑦᑐᐊᓂᖃᕐᒪᖔᑕ ᐲᔭᕐᐊᓪᓕᐊᖃᑦᑕᕐᓂᖏᓐᓂᒃ ᐊᒻᒪᓗ ᐊᓯᔾᔨᐸᓪᓕᐊᖃᑦᑕᕐᓂᖏᓐᓂᒃ, 
ᑕᒪᓐᓇᓗ ᑐᑭᓯᔭᐅᔭᕆᐊᖃᖅᑐᓂ ᑲᖏᖅᓱᐊᓘᑉ ᐊᕙᑎᓕᒫᖓᓂᒃ. ᑕᒪᕐᒥᒃ ᐱᔾᔪᑎᖏᑦ ᑖᔅᓱᒧᖓ ᐃᓱᒪᒋᔭᕐᓄᑦ 
ᐃᒪᐃᑦᑑᒻᒪᑕ 1) ᐊᑐᕈᒪᓪᓗᖓ ᐊᓯᔾᔨᐸᓪᓕᐊᓂᖓᓂᒃ ᓄᓇᓕᕆᓂᕐᒥᒃ ᐅᔭᕋᐅᑉ ᐱᕙᓪᓕᐊᓂᕆᓲᖓᓂᒃ 
ᖃᐅᔨᔪᒪᓪᓗᖓ ᖃᓄᖅ ᐅᔭᖅᑲᐃᑦ ᐱᕙᓪᓕᐊᓯᒪᒻᒪᖔᑕ ᓄᓇᐅᑉ ᖄᖓᑎᒍᑦ ᑕᒫᓂ ᖄᖓᓂ ᐱᕙᓪᓕᐊᓂᖓᓂ, 
ᐊᒻᒪᓗ 2) ᑲᑎᓪᓗᒋᑦ ᑖᒃᑯᐊ ᖃᐅᔨᒍᑎᒃᑲ ᐊᓯᖏᓐᓄᑦ ᑕᐃᒫᔅᓴᐃᓐᓇᖅ ᐊᕕᑦᑐᕐᓯᒪᕕᑦᑎᒍᑦ ᓄᓇᒥᒃ 
ᖃᐅᔨᓴᕈᑕᐅᓯᒪᔪᓄᑦ ᑐᑭᓯᔭᐅᔪᓐᓇᖁᓪᓗᒍ ᓄᓇᐅᑉ ᖄᖓᓂ ᐱᕙᓪᓕᐊᖃᑦᑕᕐᓯᒪᓂᖓ ᑕᒫᓂ CPᒥ.    
 
ᐱᓕᕆᔾᔪᓯᕆᒐᔭᖅᑕᕋ : 
2011ᒥ ᐃᖅᑲᓇᐃᔭᕐᓇᐅᓂᖓᓂ, ᓇᓗᓇᐃᔭᕐᓯᒪᑦᑎᐊᖅᑐᓂᒃ ᓄᓇᙳᐊᓕᕆᔾᔪᑎᒥᒃ ᑲᒪᒋᔭᖃᕋᔭᖅᑐᑦ ᒪᕐᕉᓐᓂᒃ 
ᐊᕕᑦᑐᕐᓯᒪᕕᐅᔫᓐᓂᒃ (ᑕᑯᓗᒍ ᓄᓇᙳᐊᖅ ᐱᖃᓯᐅᑎᓯᒪᔪᖅ). ᓄᓇᙳᐊᓕᕆᓂᖅ ᑲᒪᒋᔭᐅᒐᔭᖅᑐᖅ ᐅᖓᓯᑦᑐᒥᒃ 
ᒪᕐᕉᓐᓂᒃ�ᐃᓄᖃᕈᓐᓇᖅᑐᒥᒃ ᑐᐱᕐᒥ ᑕᒻᒫᕐᓯᒪᓗᑎᒃ. ᑎᓴᒪᑦ ᑕᒻᒫᕐᓯᒪᕕᐅᑲᐃᓐᓇᕋᔭᖅᑐᑦ ᐊᒻᒪᓗ ᐅᓪᓗᓂᑦ 8ᓂᑦ 
15ᓄᑦ ᐊᑐᓂᑦ ᓇᔪᖅᑕᐅᑲᐃᓐᓇᕋᔭᖅᑐᑦ. ᐊᐅᓪᓚᕐᓯᒪᔪᕐᓯᐅᑏᑦ, ᐃᓄᖏᑦ, ᓴᓃᓪᓗ ᐅᓯᔭᐅᒐᔭᖅᑐᑦ ᐸᓐᓂᖅᑑᒧᑦ, 
ᐊᒻᒪᓗ ᑕᒻᒫᕐᓯᒪᕕᖏᓐᓄᑦ ᓅᓕᕋᐃᑉᐸᑕ, ᖁᓛᒎᓕᒃᑯᑦ. ᑕᒪᕐᒥᒃ ᑐᙵᕕᖃᓗᐊᕋᔭᖅᑐᑦ ᐸᓐᓂᖅᑑᒥ ᐊᒻᒪᓗ 
ᐃᖅᑲᓇᐃᔭᖅᑎᑦᑎᒐᔭᖅᑐᖓ ᐸᓐᓂᖅᑑᒥᐅᒥᒃ ᐃᑲᔪᕋᔭᖅᑐᒥᒃ ᐋᖅᑭᓯᒪᓂᕆᒋᐊᓕᖏᓐᓂᒃ. ᕿᒥᕐᕈᓂᖃᕋᔭᖅᑐᖓ 
ᐱᓱᓪᓗᖓ; ᐳᓪᓚᑦᑕᔫᒥᒃ ᐅᒥᐊᒃᑯᑦ ᐊᑐᕋᔭᖅᑐᖓ ᑕᒪᐅᓇ Clephane Bayᑯᑦ. ᑕᒫᓂ 250 ᐅᔭᖅᑲᓂᒃ 
ᖃᐅᔨᓴᕋᔅᓴᓂᒃ, 1ᒥᒃ 2ᒧᑦ kg ᐊᖏᓂᓕᓐᓂᒃ ᐊᑐᓂᑦ, ᐲᔭᐃᖓᔭᖅᑐᖓ ᐊᖏᔫᑎᓃᑦᑐᓂᒃ ᐅᔭᖅᑲᓂᒃ ᐅᔭᕋᑦᑎᐊᕐᒥᒃ 
ᐊᑐᕐᓗᖓ ᖃᐅᔨᓴᕐᕕᒻᒥ ᖃᐅᔨᓴᕋᔅᓴᓂᒃ. ᑕᒪᕐᒥᒃ ᐊᓯᖏᑦ ᖃᐅᔨᓴᕈᑎᒃᑲ ᕿᒥᕐᕈᓂᐅᓗᐊᕋᔭᖅᑐᑦ ᐊᒻᒪᓗ 
ᐊᕙᑎᑦᑎᓐᓄᑦ ᐊᑦᑐᐃᓂᖃᑲᒻᒪᒐᔭᕋᑎᒃ. 
 
ᑐᑭᓯᐅᒪᔾᔪᑎᔅᓴᐃᑦ ᐅᓂᒃᑳᓕᐅᕐᓂᕐᓗ : 
ᐃᖅᑲᓇᐃᔭᕐᕕᖓᓂ ᑕᑯᔭᖏᑦ, ᐋᖅᑭᓯᒪᓂᖏᑦ, ᖃᐅᔨᓴᕐᕕᒻᒥ ᕿᒥᕐᕈᔾᔪᑎᖏᑦ, ᐊᒻᒪᓗ ᖃᐅᔨᓴᕐᕕᒻᒥ 
ᐃᓚᐅᕈᑎᖏᓐᓂᒃ ᖃᐅᔨᓴᕐᓂᖅ ᖃᐅᔨᓴᕋᔅᓴᓂᒃ ᕿᒥᕐᕈᔭᐅᒐᔭᖅᑐᑦ ᐱᖓᓱᓂᒃ ᐊᕐᕌᒍᓂᒃ ᐱᔭᕇᕐᓯᕙᓪᓕᐊᓂᕐᓂᒃ 
ᖁᕝᕙᓯᓐᓂᕐᓴᒥᒃ ᐃᓕᓐᓂᐊᕈᑎᓐᓂᒃ (PhD thesis). ᑐᑭᓯᐅᒪᔾᔪᑎᔅᓴᐃᑦ ᓄᐊᑕᒃᑲ ᓄᓇᙳᐊᓕᕆᓂᕐᓂᒃ 
ᓴᖅᑭᖅᑕᐅᒐᔭᖅᑐᑦ ᓄᓇᒥᒃ ᖃᐅᔨᓴᖅᑐᓕᕆᔨᒃᑯᓐᓂᒃ ᑲᓇᑕᒥ ᐸᐃᑉᐹᖑᓗᑎᒃ ᓄᓇᙳᐊᑦ ᐊᒻᒪᓗ ᖃᕋᓴᐅᔭᒃᑯᑦ 
(ᓄᓇᙳᐊᓕᕆᔾᔪᑎᑎᒍᑦ) ᑐᑭᓯᐅᒪᔾᔪᑎᔅᓴᐅᓗᑎᒃ. ᕿᒥᕐᕈᔾᔪᑎᒃᑲ ᐊᒻᒪᓗ ᐃᓚᐅᕈᑎᔅᓴᐃᑦ ᒥᔅᓵᓄᑦ 
ᑐᑭᓯᐅᒪᔾᔪᑎᔅᓴᐃᑦ ᓴᖅᑭᖅᑕᐅᒐᔭᖅᑐᑦ ᐃᓕᓐᓂᐊᖃᑎᓐᓄᑦ�ᕿᒥᕐᕈᔭᐅᓯᒪᓗᑎᒃ ᓴᖅᑭᖅᑕᐅᓗᑎᒃ ᐊᒻᒪᓗ 
ᐃᓕᓐᓂᐊᕈᑎᓐᓂᒃ ᐃᓱᒪᒋᔭᕐᓂᒃ. ᑖᒃᑯᐊ ᖃᐅᔨᓴᕋᔅᓴᐃᑦ ᑐᖅᑯᖅᑕᐅᒐᔭᖅᑐᑦ ᓯᓚᑦᑐᓴᕐᕕᔾᔪᐊᖓᓂ ᑳᓪᒍᕆ ᐊᒻᒪᓗ 
ᐊᑐᖅᑕᐅᔪᓐᓇᕋᔭᖅᑐᑎᒃ ᓯᕗᓂᑦᑎᓐᓂ ᐃᓕᓐᓂᐊᓂᕐᒧᑦ. ᖃᐅᔨᒍᑎᒃᑲ ᕿᒥᕐᕈᓂᕐᓂᒃ ᑐᓴᐅᒪᑎᑦᑎᒍᑎᒋᒐᔭᖅᑕᒃᑲ 
ᓄᓇᕗᒻᒥᐅᓄᑦ ᐊᒻᒪᓗ ᑕᐃᒃᑯᓄᖓ ᖃᐅᔨᒍᒪᓗᐊᖅᑐᓄᑦ ᓄᓇᕗᒻᒥ ᓄᓇᒥᒃ ᖃᐅᔨᓴᖅᑐᓕᕆᓂᕐᒥᒃ ᐅᓂᒃᑳᖃᑦᑕᓂᒃᑯᑦ 



ᐱᔭᕆᐊᑐᓗᐊᙱᑦᑐᒥᒃ ᐱᓕᕆᐊᖃᕈᒪᓂᕐᒧᑦ ᓇᓗᓇᐃᔭᕐᓯᒪᔪᑦ 

110205-2BC-MCP-ProjectDescriptionInuk.pdf February 5, 2011-02-05 2 

ᐅᑭᐅᖅᑕᖅᑐᒥ ᓄᓇᒥᒃ ᖃᐅᔨᓴᖅᑐᓕᕆᓂᕐᒥᒃ ᑲᑎᒪᓂᕐᓂᒃ ᐱᖃᓯᐅᑎᓗᒍ ᓄᓇᕗᒻᒥ ᐅᔭᕋᓐᓂᐊᓂᕐᒧᑦ ᑲᑎᒪᓂᖅ 
ᐊᒻᒪᓗ ᔨᐊᓗᓇᐃᕝᒥ ᓄᓇᒥᒃ ᖃᐅᔨᓴᖅᑐᓕᕆᓂᕐᒥᒃ ᑲᑎᒪᓂᕐᒥ. 

ᑕᑯᔭᔅᓴᖅ 1. ᓄᓇᕗᑦ ᓄᓇᖓ ᓄᓇᙳᐊᑎᒍᑦ. ᐊᐅᐸᖅᑐᖅ ᑭᑉᐹᕆᑦᑐᖅ ᓇᓗᓇᐃᒃᑯᑕᖓ ᖃᓄᑎᒋ ᐊᖏᑎᒋᒻᒪᖔᖅ 
ᓄᓇᙳᐊᑎᒍᑦ ᑕᑯᔭᔅᓴᖅ 2ᒥ. 



ᐱᔭᕆᐊᑐᓗᐊᙱᑦᑐᒥᒃ ᐱᓕᕆᐊᖃᕈᒪᓂᕐᒧᑦ ᓇᓗᓇᐃᔭᕐᓯᒪᔪᑦ 

ᑕᑯᔭᔅᓴᖅ 2. ᑭᓪᓕᒋᓪᓗᒍ ᐊᖏᓂᖓ ᕿᒥᕐᕈᕕᒋᒐᔭᖅᑕᕋ ᓄᓇᙳᐊᑎᒍᑦ ᐊᒻᒪᓗ ᑕᒻᒫᕐᓯᒪᕕᒋᒍᒪᖓᔭᖅᑕᒃᑲ. 


